
Il-qawwa tal-Kelma ta’ Alla

‘Mulej, int tridna nisimghu l-kelma tieghek. Aghtina minn dan 1-ikel’. Hekk tlabna fil-
bidu ta’ din l-Ewkaristija. Din ghandha tkun it-talba kontinwa taghna f’dawn iz-
zminijiet. Ghaliex biex il-bniedem jingala’ minn sitwazzjoni li jkun ilu snin twal fiha,
biex johrog minn stat li jkun ikkalla fih u jimrah f’merghat godda, jehtieg li tasal
ghandu 1-Kelma ta’ Alla.

Hekk sehh lil Abraham! Mieghu jibda dak id-djalogu bejn Alla u l-bniedem, dak id-
djalogu li semmejnielkom fl-ittra pastorali ta’ dan ir-Randan. Bis-sahha ta’ dan id-
djalogu, Abraham inqala’ minn Ur tal-Kaldej u beda jterraq it-triq li ndikalu Alla. Ma
tahsbux bhali li anke llum, biex ahna ninqalghu minn certi sitwazzjonijiet, biex ahna
nohorgu minn certi stili ta’ hajja u minn certi tradizzjonijiet, jehtiegilna wkoll i tasal il-
Kelma ta’ Alla?

IlI-Kelma ta’ Alla ddahhalna fil-misteru ta’ Alla

Fil-vangelu li thabbar ftit ilu (Lg. 9,28-36) nilmah esperjenza ohra li tirrifletti
esperjenza umana ta’ zmienna: ghandna esperjenza intima mal-kelma li ssehh fuq dik
il-muntanja. Il-grajja tat-Trasfigurazzjoni, iktar milli hija rakkont storiku, hija
espressjoni mnebbha minn Luga u s-Sinotti¢i li riedu jibaghtu lill-Knisja messagg
gawwi dwar il-bzonn li n-Nisrani jaghmilha mal-Kelma t’Alla! Ghaliex min jaghmilha
mal-Kelma, jara u jisma’ lil Alla kif gralhom l-appostli fuq it-Tabor. Min ihalli 1-Kelma
ddahhlu fil-misteru ta’ Alla, huwa jara ghegubijiet kbar; huwa jara I-glorja u I-gmiel li
bihom huwa mlibbes Alla I-Imbierek, liema gmiel Alla jifirxu fuq il-kreaturi tieghu.

Ghaliex nistghu ninterpretaw l-esperjenza tat-Tabor bhala esperjenza intima mal-
Kelma? Ghaliex Pietru, Gwanni u Gakbu, f’dawk il-mumenti intimi mal-kelma, raw it-
twettieq u t-tifsira tal-Ligi u tal-Profeti pprezentati permezz ta’ Mose u ta’ Elija; huma
raw dan it-twettieq isehh fil-grajja tal-inkarnazzjoni tal-Kelma, fil-grajja ta’ Kristu li sar
bniedem u ghammar fostna. Barra minn hekk, Luqa jzid jinnota li l-Missier minn go
shaba nstema’ jghid: “Dan hu ibni I-mahtur, isimghu lilu”.

I1-Kelma t’Alla ssahhah il-mixja tad-dixxipli

Din l-esperjenza kienu jehtieguha kemm l-appostli kif ukoll il-komunita primitiva tal-
Knisja, u dagshekk iehor tehtiega 1-komunita Nisranija llum. Infatti, ir-rakkont ta’ din
il-grajja tat-Trasfigurazzjoni nsibuh f’kuntest ftit difficili u kollu sfidi mhux zghar;
huwa kuntest fejn lid-dixxipli tieghu Kristu jghidilhom ¢ar u tond li 1-Kelma ser tigi



rifjutata, li 1-Kelma ser issib min jigfilha u jipprova jifgaha. Infatti, gabel ma
jtellaghhom fuq il-muntanja, Kristu jhabbar il-misteru tal-mewt u I-qawmien tieghu: hu
jfissrilhom 1i 1-Kelma ser tkun michuda mill-kittieba u l-qgassisin il-kbar. Kompla
jghidilhom li “jekk xi hadd irid jigi warajja, ghandu jichad lilu nnifsu, jerfa’ salibu
kuljum, u jimxi warajja. Ghax min irid isalva hajtu, jitlifha; imma min jitlef hajtu ghall-
imhabba tieghi, isalvaha. Ghax x’jiswielu 1-bniedem li jikseb id-dinja kollha u mbaghad
jintilef jew jingered? Ghax jekk xi hadd jisthi minni u minn kliemi, Bin il-bniedem
ukoll jisthi minnu meta jigi fil-glorja tieghu u tal-Missier u ta' 1-angli mqgaddsa.” (Lg.
9,27)

Imbaghad, biex jaghmlilhom kuragg, Kristu jehodhom fuq il-muntanja biex jitlob!
Gesl jehodhom ’il boghod mill-istorbju tal-hajja ta’ kuljum, biex f’dan il-mument ta’
talb I-appostli jaghmlu esperjenza intima tal-Kelma; u frott ta’ dan, huma jimtlew bil-
kuragg biex x’hin jiltagghu ma’ dan it-tfixkil u ma’ min irid jipprova jsikket u jwarrab
il-kelma ta’ Alla, huma ma jaqtghux qalbhom.

Komunita Nisranija msawra madwar il-Kelma ta’ Alla

Dawn it-tliet dixxipli flimkien jaghmlu “komunita c¢kejkna”, u ghalhekk fihom nistghu
nilmhu 1-komunita ekklezjali. Ghax dak li jgarrab id-dixxiplu b’mod individwali,
tghaddi minnu wkoll il-komunita. Il1-komunita wkoll hija msejha biex tghix il-misteru
tal-Ghid: ghax hija komunita mibnija madwar il-Kelma, ghaliha wkoll hemm lest il-
hlas tal-profeta — hija wkoll tkun immaqdra, umiljata u mwarrba! Ghalhekk il-komunita
ma tistax ma tfittixx il-farag u I-qawwa li jigu mill-intimita mal-Kelma!

[1-bniedem ta’ llum li jfittex jaghmel dak li jrid Alla minnu, qed jigi rifjutat, mghajjar u
michud. Meta fiz-zminijiet taghna I-komunita Nisranija ghaddejja minn certi provi, hija
trid tkompli tersaq lejn il-kelma ta’ Kristu biex tkun aktar konvinta minn dak i jrid
Alla; altrimenti, hemm riskju li timxi mal-kurrent u mal-ispirtu tad-dinja.

Ghadha friska I-Ittra Pastorali li ahna l-isqfijiet wassalnielkom hmistax ilu. Fost
hwejjeg ohra, bhala rghajja spiritwali taghkom, ghidna li naraw li s-sigriet tas-sistema
ta’ pajjizna huwa li ahna nilgghu lil Alla bhala l-edukatur taghna. Fi kliem iehor, jekk
ma rridux li nibqghu sejrin lura, is-sigriet tal-mod kif ahna geghdin norganizzaw u
nindirizzaw lilna nfusna bhala nazzjon huwa li ahna nilgghu lil Alla bhalma ghamel
Abraham. Alla biss jista’ jaglaghna, ghax ninsabu mwahhlin wahda sewwa.

Wehilna mhux biss fil-hajja familjari u soc¢jali, imma f’xi waqtiet inhoss li wehilna
anke fil-hajja ekklezjali taghna! Hemm ¢erti mumenti fejn ahna wehilna u ma nistghux
naghmlu pass ’il quddiem. Ma tridx tkun Salamun biex tifhem ir-raguni ta’ dan I-
istagnar! Ahna ghadna sajmin mill-Kelma, u dan minkejja l-proposti li saru u geghdin
jsiru biex lill-komunita Nisranija nghinuha taghmel l-esperjenza tat-Tabor fejn tiltaqa’
mal-Kelma. Ghandi f’mohhi dawk il-gruppi li jiltagghu biex ji¢¢elebraw il-Kelma, il-
Komunitajiet Ewkaristici, il-gruppi tal-Lectio Divina u 1-Ghaqdiet tal-apostolat taghna.
Ma hemmx ghalfejn infittxu xi soluzzjonijiet ta’ barra minn hawn biex riglejna ma



jibgghux marbuta mal-art bil-konsegwenza li sirna tgal biex naghmlu avvanz. Is-
soluzzjonijiet geghdin grib taghna hafna.
Alla jeduka l-bniedem permezz tal-Kelma

Fl-Ittra Pastorali taghna ghidna li Alla ghandu programm edukattiv biex lill-bniedem, hi
x’inhi 1-kundizzjoni tieghu. Alla ghandu fiduc¢ja fil-bniedem u jibga’ jsus warajh u
jipproponilu I-programm edukattiv li bih hu jista’ jsalva.

Dan il-programm edukattiv jinsab fl-Iskrittura. Il-kelma li llum 1-Knisja tpoggielna fuq
fommna fit-talba tal-bidu tindikalna dan il-programm: “Mulej, int tridna nisimghu lil
Ibnek”. Dan naghmluh permezz tal-Iskrittura mqgaddsa. Id-djalogu ta’ salvazzjoni li
sehh ma’ Abraham baga’ ghaddej fl-istorja, sab il-milja tieghu fi Kristu u ghadu
ghaddej illum. Fl-Iskrittura naraw kif Alla m’hux biss jitkellem man-nies fl-istorja tan-
nies, imma naraw ukoll grajjiet kbar isehhu fil-hajja ta’ individwi u ta’ popli li emmnu
fil-Kelma, bhalma emmen Abraham u bhalma emmnu d-dixxipli.,

IlI-ministeru tax-xandir tal-Kelma

Jekk Alla huwa l-edukatur taghna u ahna ghandna I-programm edukattiv tieghu, min ser
ikellimna f’isem Alla? Hawnhekk nara lil dawk li 1-Knisja tafdalhom il-ministeru tax-
xandir tal-kelma — il-ministeru tal-lettorat li llum ser jicievu tnejn mis-seminaristi
taghna, Daniel u Mark. Bhal Daniel u Mark hawn ohrajn 1i Alla sejhilhom halli jaghtu
lilhom infushom u hekk din il-Kelma ma tibgax kelma stampata imma ssir sagrament li
jaghti 1-hajja! Meta I-lettur ihabbar il-Kelma, huwa jkun ilagga’ I-Kelma mal-bniedem
ta’ llum. Bhal Kristu fuq il-muntanja, dak li ghandu l-ministeru li jxandar il-Kelma
t’Alla lill-gemgha liturgika jkun jiddisponihom biex jisimghu u jaraw lil Alla, u hekk il-
glorja tieghu tistrieh fughom.

Ghalhekk irrodd hajr lil Alla li lill-Knisja taghna llum Zejjinha b’dan il-ministeru. FI-
istess hin, filwaqt li dawn il-letturi l-godda nheggighom biex jaghrfu b’liema
responsabilta sejrin jezercitaw dan il-ministeru, inheggeg ukoll lill-komunita Nisranija
biex titlob ghal dawk li diga r¢ivew il-ministeru tal-kelma imma ghal xi raguni jew ohra
m’hux jirnexxilhom ilagqghu lill-poplu ta’ Alla mal-Kelma; ghal dawk li forsi
minhabba 1-pizijiet Zejda li jkollhom igorru fil-komunita Nisranija li hija attenta biex
thares il-patrimonju storiku aktar milli attenta biex tiggedded fuq il-linji tal-Kon¢ilju
Vatikan II, m’ghandhomx hin biex l-ewwel nett biex huma stess jitolbu u jiltagghu mal-
Kelma, u mbaghad biex ilagqghu lill-gemgha mal-Kelma li Iltaga’ maghha Abraham u 1-
komunita tal-appostli rapprezentata f’Pietru, Gwanni u Gakbu.

“Nitgharrsu” mal-Kelma

Nawguralkom, Mark u Daniel, biex tixxenqu halli issiru dak li fil-liturgija Ebrajka
jissejjah Hatan Torah, li nistghu nittradu¢uh bhala “l-gharus tal-kelma”. Dan jirrifletti
l-kwalita ta’ relazzjoni li jrid ikollkom intom u kull min il-Knisja afdatlu I-ministeru li
jxandar il-Kelma — ged nifhem anke ahna I-qassisin li nistghu wkoll nitgiesu bhala
gharajjes tal-Kelma. Din hija t-tip ta’ relazzjoni li trid tinholoq bejna u bejn il-Kelma,



partikularment bejna u bejn Kristu, il-Kelma eterna tal-Missier. Imbaghad meta I-
ministru tal-Kelma jkun tassew 1-gharus tal-kelma, jasal ukoll biex ihajjar ohrajn biex
jitgharrsu mal-Kelma.

Meta ahna nidhlu f’dan il-program edukattiv ta’ Alla, ahna jirnexxielna m’hux biss
ninqalghu minn certi sitwazzzjonijiet bhalma ghamel Abraham, imma nirtu l-weghdiet
li Alla ghamel lill-poplu tieghu. Bhal Pietru, Gwanni u Gakbu, meta nisimghu lehen il-
mahtur, ahna nkunu nistghu nghidu “kemm huwa sew li ahna hawn”.



